
502 CLaSSiCaL worLd

 DAVID PORTER
Similis Orpheo vati—cui maxime profuerunt Apollo pater Musaque mater1—

hic vir, natus in urbe “Magno Pomo” nuncupata, pila ludere cum fabulosis 
“Pueris Aestatis” aspiravit. Sed evenit ut, sicut Orpheus ipse, concineret maiore 
plectro:2 scribens de poeta Horatio, auctoribusque tragoediarum Atticarum, 
scriptoribusque temporum recentiorum in lingua Boudiccae nostraque; fovens 
artes musicas exponendo canendoque. Adeptus est gradum Baccalaurei Artium 
apud universitatem lucem animadvertentem,3 gradumque Doctoris Philosophiae 
apud universitatem Dei sub numine vigentem.4 Quinque lustra docuit et duxit 
apud universitatem declaratione sermonum Dei illuminantem;5 novem annos 
auxit liberalitatem armigeri praecipiendo.6 Universitatem munitam scuto 
amoris divini,7 quam ornavit duodecim annos ut praeses, nunc iterum ornat 
erudiendo in tribus regnis scientiae.  Rem publicam studiorum classicorum 
laboribus prudentiaque locupletavit. Plaudamus igitur David Hugh Porter.  

1 Ov. Am. 3.9.21:  quid pater Ismario, quid mater profuit Orpheo?
2 Hor. Carm. 4.2.33: concines maiore poeta plectro.
3 “Mind the light,” motto of Swarthmore College. 
4 Dei sub numine viget, motto of Princeton University. 
5 Declaratio sermonum tuorum illuminat, motto of Carleton College. 
6 E liberalitate E. Williams armigeri, motto of Williams College.
7 Scuto amoris divini, motto of Skidmore College.

